
ხარაგაულის მუნიციპალიტეტის საკრებულოს წევრის დოდო ხაჩიძის 

მიერ გაწეული საქმიანობის ანგარიში 

 

საანგარიშო პერიოდი -2022 წლის 1 ნოემბრიდან 2023 წლის 1 ნოემბრამდე  

 

     2021 წლის 4 დეკემბრიდან ხარაგაულის მუნიციპალიტეტის საკრებულოს  

დეპუტატი ვარ მეორე ვადით. წარმომადგენლობით  ორგანოში არჩეული ვარ  

ხევი-ნადაბურის მაჟორიტარი დეპუტატის სტატუსით. ჩემს სამაჟორიტარო თემს 

მიეკუთვნება შემდეგი სოფლები: ხევი, წაქვა, გრიგალათი, ციცქიური, ნადაბური, 

გოლისი.  

საკრებულოში  ვარ განათლების, კულტურის და ახალგაზრდულ საქმეთა 

კომისიის წევრი და  ფრაქცია  ,,ქართული  ოცნება-დემოკრატიული  

საქართველოს“  წევრი. 

  საანგარიშო პერიოდში ვესწრებოდი საკრებულოს გეგმიურ და რიგგარეშე, ასევე  

კომისიების  სხდომებს.   ვიყავი  ჩართული თითოეული  საკითხის  განხილვაში, 

ვაფიქსირებდი  საკუთარ  პოზიციას ნებისმიერ საკითხთან დაკავშირებით,რაც 

შეეხებოდა ჩემს სამაჟორიტარო თემში განსახორციელებელ საქმიანობას. 

     რაც  შეეხება განათლების, კულტურის და ახალგაზრდულ საქმეთა კომისიას,  

უფლებამოსილებას ახორციელებს საქართველოს ორგანული კანონის, 

ადგილობრივი თვითმართველობის კოდექსის,  ხარაგაულის მუნიციპალიტეტის 

საკრებულოს რეგლამენტითა და კომისიის  დებულების საბამისად.   საანგარიშო 

პერიოდში კომისიამ ჩაატარა თორმეტი სხდომა და ვესწრებოდი თითქმის ყველა 

სხდომას.მინდა  ვთქვა,  რომ როგორც კომისიის  წევრი წარმატებით  

ვახორციელებ  ჩემზე  დაკისრებულ უფლება-მოვალეობას,   ვარ ჩართული  დღის  

წესრიგით  გათვალისწინებული  საკითხების  განხილვაში. კომისიის მუშაობა, 

სრულად წარიმართა გეგმის შესაბამისად.   მჭიდრო კომუნიკაცია მაქვს ჩემი 

თემის სკოლებთან და სკოლამდელ დაწესებულებებთან და აქტიურად ვარ 

ჩართული თითოეული საკითხის გადაწყვეტაში.ხშირად ვსტუმრობ ამ 

დაწესებულებებს და ვეცნობი მათ პრობლემებს, კომპეტენციის ფარგლებში 

ვეხმარები მათ მოგვარებაში. 

  კომისიის  სხდომებზე  განვიხილეთ სახელმწიფო აუდიტის სამსახურის მიერ 

2022 წელს დამტკიცებული მუნიციპალიტეტების მიერ დაფუძნებული 

არასამეწარმეო (არაკომერციული) იურდიული პირების მიერ მართვის 



ეფექტიანობის აუდიტის ანგარიში. აქტიური  მონაწილეობა  მივიღეთ   

ხარაგაულის  მუნიციპალიტეტის  2023 წლის ბიუჯეტის პროექტის  განხილვასა 

და დამტკიცებაში. მოვისმინეთ მუნიციპალიტეტის  მერიის   კულტურის,   

განათლების, სპორტის და ახალგაზრდულ  საქმეთა   სამსახურის   ანგარიში.  

ასევე  მერიის  მიერ  დაფუძნებული  ა(ა) იპ-ების  მიერ  გაწეული  საქმიანობის  

შესახებ  ანგარიშები. ეს  ა(ა)იპებია: შოთა ბუაჩიძის სახელობის  სამუსიკო სკოლა, 

მოსწავლე-ახალგაზრდობის სახლი, ეთერ კიკნაძის სახელობის სკოლამდელ 

დაწესებულებათა გაერთიანება,  კულტურის და ხელოვნების ცენტრი, სპორტისა 

და შიდა ტურიზმის ცენტრი. კომისიამ თითოეული ა(ა)იპის საქმიანობა 

დადებითად შეაფასა.  

    რადგან დეპუტატობასთან ერთად ვარ სკოლის დირექტორიც,ამიტომ  ორმხრივი 

კომუნიკაცია და ინტენსიური თანამშრომლობა მაქვს ხარაგაულის 

მუნიციპალიტეტში არსებულ განათლების, კულტურისა და სპორტის 

მიმართულებით არსებულ სამსახურებთან. ვიცნობ მათ საჭიროებებს, ძლიერ 

მხარეებს, მათ მიერ დაგეგმილ და განხორციელებულ აქტივობებს. ჩართული ვართ 

მათ მიერ დაგეგმილი პროექტების განხორციელებაში. 

     ხარაგაულში  ძალიან  დიდი  ყურადღება  ექცევა   კულტურულ-

საგანმანათლებლო  მიმართულებას.  ადგილობრივი  ხელისუფლება,  მაქსიმუმს  

აკეთებს  იმისათვის,  რომ  ჩვენ  მომავალ  თაობას  ღირსეული  აწმყო  შეუქმნას.   ამის  

დასტურია ის,  რომ    ბოლო  წლებში  ხარაგაულის  მუნიციპალიტეტში  თექვსმეტი  

საბავშვო  ბაღი  აშენდა,  რამდენიმეს  კი რეაბილიტაცია  ჩაუტარდა.    უკვე დაიწყო 

საბავშვო ბაღის მშენებლობა ხევში, სადაც ბაღის შენობა დაინგრა ავტობანის   

მშენებლობის გამო.  

       ხარაგაულის  საკრებულოში ფუნქციონირებს   ახალგაზრდული  საკრებულო, 

რომელიც მუნიციპალიტეტში არსებულ საჯარო და კერძო სკოლის მეცხრე, მეათე და 

მეთერთმეტე კლასების მოსწავლეებითაა დაკომპლექტებული. პროექტის მიზანია, 

ახალგაზრდებმა გაიცნონ წარმომადგენლობითი ორგანო, მათი სტრუქტურა- 

საქმიანობა, დანიშნულება და ფუნქცია.   აქტიურად ვარ ჩართული ახალგაზრდულ 

საკრებულოში  ჩვენი თემიდან წარდგენილი მოსწავლეების რაიონში 

ტრანსპორტირებაში. ასევე როგორც ერთ-ერთი სკოლის დირექტორი უშუალოდ ვარ 

ჩართული მოსწავლეთა მიერ დაგეგმილი აქტივობების განხორციელებაში. ჩემი 

ინიციატივით და პარლამენტის მაჟორიტარი დეპუტატის ბიუროსთან 

თანამშრომლობით მოვაწყვე ექსკურსია პარლამენტში ხევისა და ნადაბურის საჯარო 

სკოლების მოსწავლეებისათვის. 



   ჩემი სადეპუტატო საკრებულოების სოფლების ყველა პრობლემას კარგად ვიცნობ 

და ჩართული ვარ მათი მოგვარების გზების ძიებაში.  ინდივიდუალურად 

პიროვნებებს თითქმის ყოველდღიურად  ვუწევ სატელეფონო თუ პირადი 

საუბრებით  კონსულტაციას სხვადასხვა საკითხებზე, ვეხმარები მათ სოციალური 

დახმარების განსაზღვრის პროცესში  დოკუმენტაციის მოწესრიგებაში.ასევე 

მოსახლეობის მომართვის საფუძველზე ვერთვები სხვადასხვა სახის ჯანმრთელობის 

დაცვის პრობლემის მოგვარების მიმართულებით. განვახორციელე მოსახლეობის 

ტრანსპორტირება ბორითში უფასო სამედიცინო აქციაში მონაწილეობისათვის. 

საკრებულოს და მერიის სამსახურების წინაშე ვაყენებ სათანადო საკითხებს,რაც 

გამოიკვეთება მოსახლეობასთან შეხვედრების დროს, ასევე ინდივიდუალური 

მომართვის საფუძველზე.  

  ყოველთვიურად ვაგზავნი მოსახლეობასთან შეხვედრების დამადასტურებელ 

ოქმებს და მოხსენებით ბარათს საკრებულოს აპარატში. 

  როგორც მაჟორიტარი დეპუტატი ჩართული ვარ სოფლებში დაგეგმილი 

ინფრასტრუქტურული პროექტების განხორციელების მონიტორინგის 

პროცესებში.კერძოდ სოფლის განვითარების პროგრამის ფარგლებში 

მოსახლეობასთან შეხვედრების და ერთობლივი განხილვის საფუძველზე 

გამოვლენილი პრიორიტეტული საკითხების დაგეგმვაში  აქტიურად 

ვთანამშრომლობ სოფლების ხელმძღვანელობასთან და ასევე მუნიციპალიტეტის 

მერიის შესაბამის სტრუქტურებთან. საჭიროების შემთხვევაში ვერევი და ხელს 

ვუწყობ პროექტების ხარისხიანად და მითითებულ ვადებში განხორციელებას. 

მიმდინარე წელს სოფლების მიხედვით განხორციელდა მნიშვნელოვანი 

ინფრასტრუქტურული პროექტები. 

სოფელი ნადაბური: გაგრძელდა  გარე განათების მოწყობა 5 უბანში,მოწესრიგდა 

რამდენიმე საუბნო გზა მოსახლეობის მიერ  

სოფელი გოლისი-მოწესრიგდა და კეთილმოეწყო წყლის ორი სათავე ნაგებობა 

სოფელი ციცქიური- ასევე გაგრძელდა გარე განათების მოწყობა. 

სოფელი წაქვა-მოიხრეშა და მოწესრიგდა სოფლის ქვედა უბნის გზა. 

სოფელი ხევი-ასევე გაგრძელდა გარე განათების მოწყობა. 

სოფელი გრიგალათი-ასევე გაგრძელდა გარე განათების მოწყობა. 



 აღნიშნული პროექტების მიმდინარეობის დროს თვალყურს ვადევნებდი საქმის 

წარმოებას, დასრულების დროს ვაფიქსირებდი დათვალიერების საფუძველზე 

ხელმოწერას. 

სისტემატიურად ვხვდები მოსახლეობას,როგორც ჯგუფურად ასევე 

ინდივიდუალურად.ასევე მუდმივად ვპასუხობ ამომრჩევლებს ტელეფონზე და 

სათანადო დახმარებას ვუწევ მოთხოვნების შესაბამისად. 

    ჩემი და უბნის ექიმის მიერ განხორციელდა რამდენიმე შეხვედრა სხვადასხვა 

უბანში და მოსახლეობას მივაწოდეთ ინფორმაცია უფასო მედიკამენტების 

პროგრამის შესახებ, რომლის ფარგლებშიც პენსიონერებმა ექიმის მიერ გამოწერილი 

ელ. რეცეპტის საფუძველზე მიიღეს მედიკამენტები უფასოდ. 

  ვხვდები სოციალურად დაუცველთა დასაქმების პროგრამაში ჩართულ ადამიანებს 

მერის წარმომადგენლებთან ერთად. 

 

 ჩემი უფლება-მოვალეობების ფარგლებში კვლავ გავაგრძელებ მჭიდრო 

თანამშრომლობას მუნიციპალიტეტის მერიასთან, აქტიურად განვაგრძობ 

მოსახლეობასთან კომუნიკაციას და ყველა დონეზე მათი ინტერესების დაცვას. 

   უკვე დავიწყეთ მოსახლეობასთან კონსულტაციები 2024 წელს პრიორიტეტული 

ინფრასტრუქტურული პრობლემების გამოსავლენად. 

   აქტიურად ჩავერთვები 2024 წლის ბიუჯეტის დაგეგმვაში და მოსახლეობისათვის 

ყველა ინფორმაციის მიწოდებაში. 

 

                                                                 დოდო ხაჩიძე 

                                                     2023 წლის 01 ნოემბერი 

 


